
Աստղերիէներգիան։ Ջերմամիջուկային ռեակցիաները շատ 
մեծ դեր են խաղում բազմաթիվ աստղաֆիզիկական երևույթներում։ 
Մասնավորապես նրանցով է պայմանավորված տարբեր քիմիական 
տարրերի առաջացումը բնության մեջ։ Արևի և մյուս աստղերի ճառագայ­
թած էներգիան  ջերմամիջուկային ծագում ունի։ 

Ժամանակակից պատկերացումն երի համաձայն, աստղերը զարգաց­
ման սկզբնական փուլում հիմն ականում բաղկացած են ջրածնից։ Աստղի 
ներսում ջերմաստիճանն այնքան մեծ է, որ այնտեղ տեղի են ունենում 
պրոտոնների միավորման՝ հելիում տարրի առաջացման ռեակցիաներ։ 
Հետագայում հելիումի միջուկների և այլ տարրերի միավորմամբ առաջա­
նում են ավելի ծանր քիմիական տարրեր։ 

Ջերմամիջուկային ռեակցիաները վճռական դեր են խաղում տիեզե­
րական նյութի քիմիական բաղադրության ձևավորման ու հարստացման 
գործում։ Այդ բոլոր ռեակցիաներն ուղեկցվում են էներգիայի անջատ­
մամբ, որը և միլիարդավոր տարիներ ապահովում է աստղերի կողմից 
լույսի ճառագայթումը։ Երկրին ամենամոտ աստղի՝ Արեգակի ներսում յու­
րաքանչյուր վայրկյան  շուրջ 600 միլիարդ տոննա ջրածին է այրվում՝ փո­
խակերպվելով հելիումի։ Սակայն,  Արեգակի ընդերքում  ջրածնի պաշար­
ները բավարար են ևս 5 միլիարդ տարի լուսարձակելու համար։ 


